
Дар маќола сухан доир ба хусусиятњои дидактикии асари Муњаммад ибни Айюби Табарї 
«Шуморнома» меравад, ки он дар асри дањуми мелодї таълиф гаштааст. Тазаккур шудааст, ки 
ин китоб аз асарњои таълимии арифметика буда, дар он сухан перомуни масъалањои ададњои 
натуралї, амалњои арифметикї: љамъ, тарњ, зарб, таќсим ва ќоидањои њисоби онњо меравад. Қайд 
шудааст, ки муаллифи асар аз усулњои дидактикии ба таври аёнї нишон додани амалњои 
арифметикї, тарзи шинохти раќамњо, схемањои мантиќии математикї истифода кардааст, ки 
ин усулњо дар Аврупо танњо баъди гузашти 7-8 аср аз навишта шудани ин асар татбиќ гаштаанд. 
Дар маќола равишњои дидактикии таълими математика дар асрњои миёна бо дидактикаи замони 
муосир муќоиса мегардад. Хулосаи маќола он аст, ки бо гузашти дањ аср аз таълифи 
«Шуморнома» моњияти асар гум нашуда, ва муаллимони фанни математика метавонанд, усулњои 
дидактикии ин китобро дар дарсњо и риёзӣ истифода баранд. Маќола танњо дар асоси фасли 
аввали «Шуморнома» таълиф гаштааст. 

 

Ключевые слова: счет, дидактика, арифметика, индийские цифры, сложение, вычисление, 
умножение, Мухаммад ибн Айюб, цифры  

В статье речь идет о некоторых дидактических свойствах учебника по арифметики 
Мухаммада ибни Айюба Табари – «Шумарнамэ», которая была написана в десятом веке. 
Отмечается, что книга является учебником по арифметике, в которой речь идет о натуральных 
числах, арифметических действиях: плюсе, минусе, умножении, делении и о правилах введения 
счета. Подчёркивается, что автор этой книги использовал дидактический показательный метод 
арифметических действий, схем для логико-математических упражнений, которые в У11-У111 
вв. распространились и внедрились в Европе. В статье сравниваются дидактические методы 
средневековья и современности. По словам автора спустя десять веков после написания 
«Шумарнамэ», учителя могут пользоваться дидактическими методами придуманными предками 
на современных уроках математики. Данная статья написана только по материалам первого 
раздела книги «Шумарнамэ». 

 

Key words: calculation, didactics, arithmetics, Indian numbers, addition/plus, subtraction/minus, 
multiplication, division/distribution, Muhammad ibn Ayyub, numbers 

The article under consideration dwells on the didactic peculiarities of Muhammad ibn Ayyub al-
Tabari`s literary production entitled as “Shumor-Name” written in the X-th century. The relevant book is 
considered to be one of the educational productions on arithmetics the fact that the author speaks about 
the problems beset with natural numbers, arithmetic operations, such as: addition/plus, subtraction/minus, 
multiplication, division/distribution and the rules of their calculation as well. Visually, the author of the 
article resorts to the didactic methods in order to demonstrate arithmetic operations and how to recognize 
numbers, mathematical logical schemes applied in Europe only pertaining to the VII-th – the VIII-th 
centuries after finishing of the literary production in question. She compares the didactic teaching methods 
of mathematics in the Middle Ages with modern ones. In a nutshell, the author of the article comes to the 

conclusion that having passed ten centuries since the edition of “Shumor-Name” the essence of the former 
has not been lost and math’s teachers can still use the didactic methods of the relevant book in their 
classroom. The article is based on the first chapter of “Shumor-Name” only. 
 

Мардуми тољик аз даврањои бостон ба улуми даќиќ, мисли њисоб, нуыум, њандаса ва ғайра 
таваҷљӯњи беандоза доштанд. Сањми донишмандони тољик дар густаришу тараќќии илмњои 
даќиќ дар асрњои миёна назаррас аст, ки ин нукта дар сањифањои таърих сабт шудааст. Яке аз 
масъалањои муњими таълим чӣ дар гузашта ва чӣ имрӯз ба кўдакону наврасон омўзонидани 
илми њисоб ба шумор мерафт. Барои ба насли наврас ёд додани њисоб дар асрњои миёна ва 
бахусус дар замони Сомониён ва даврањои баъдина асарњои хусусияти таълимидошта фаровон 
таълиф гардидаанд. Дар байни асарњои таълими њисоб китоби «Шуморнома» - и Муњаммад 
ибни Айюби Табарї љойгоњи ба худ хосро дорост.  

Маълумоти мукаммал доир ба шарњи њоли муаллифи ин асар Муњаммад ибни Айюби 
Табарї мављуд нест. Танњо њамин нукта маълум аст, ки ин муаллиф дар соли 334 њ/ 945-946 м. 
дар Табаристон замони њукмронии Оли Бўя дар қайди ҳаёт будааст. Аз ин ҷо хулоса намудан 
мумкин аст, ки љараёни зиндагии ў дар ќарни чоруми њиљрї/дањуми мелодї сипарї гаштааст [1, 
с.7]. 

«Шуморнома» иштихоб гаштани номи китоб низ бењуда нест. Дар гузашта умуман илми 
риёзї ба чањор илми аслї таќсим мегашт: њандаса, њайъат, њисоб (арсмотиќї) ва мусиќї. 
Калимаи арсмотиќї шакли муарраби калимаи арифметикаи юнонї мебошад [1, с.11]. Илми 
њисоб ва ё худ арсмотиќї (арифметика) маќсади асосии Муњаммад ибни Айюби Табарї 
мебошад, ки ба забони форсї - тољикї онро «Шуморнома» номидааст. Дар сарчашмањои арабї 
ба он ишора гаштааст, ки лаќаби Муњаммад ибни Айюби Табарї «Њосиб» будааст, ки маънояш 
њисобдон мебошад. Муаллиф «Шуморнома» - ро ба хотири таълим додани њисоб ба хонандагон 
тартиб додааст ва худи муаллиф чунин навиштааст: «Пас мо њарчи лозим буд аз усули ин илм 
гирд овардем ва онро «Шуморнома» хондем дар иборате мухтасар ба фањм наздик…» [9, с.2]. Аз 
ин иќтибос чунин хулоса кардан мумкин аст, ки муаллиф барои фањмову дастрас будани 
мӯҳтавои китоб кўшиш ба харљ додааст.  

«Шуморнома» яке аз он китобњое аст, ки дар он ба тариќи сода ва осон ќонунњои 
арифметика шарњу тавзењ ёфтааст.  

Агар ба таърихи риёзиёт назар афканем, он дар олам аз чанд марњилаи инкишоф иборат аст, 
ки давраи пайдоиши он 5 њазор сол пешро фаро мегирад, ки он замон асосњои њисоб аз љониби 
коњинони Бобулистон ва Мисри Ќадим гузошта шуда буд [2, с.21]. Баъдан илми њисоб дар 
доираи илми њандаса дар Юнони Ќадим рушду тараќќї кард. Марњилаи сеюми тараќќиёти 
риёзиёт ба асрњои IX-XIII мелодї рост меояд, ки дар ин замон риёзидонони арабу форс барои 
тараќќї додани ин соња ва ба хусус алгебра њиссаи сазовори худро гузоштаанд. Китоби 
«Шуморнома» мањз дар њамин давра, дар замони њукмронии Сомониён ба вуљуд омадааст. 
Муаллиф кўшиш ба харљ додааст, ки муњимтарин мафњумњои илми њисобро ба хонандагони 
хеш ба кор рафааст, фањмонад.  

Яке аз методњои дидактикї, ки барои таълифи «Шуморнома» истифода кардани роњи 
осонтарини аз худ кардани илми њисоб буд. Яъне муњимтарин ќоидањои арифметикаро бо 
осонтарин роњ ба хонандагон мефањмонд. Маъмулан, дар таълими њисоб дар гузашта «њисоби 
абљад» истифода мегардид. Мутобиќи ин навъи њисоб њар як њарфи алифбо ќиммати ададии 
худро дошт, масалан, њарфи алиф – 1, бо – 2, љим – 3 ва ба њамин минвол идома мекард. Аммо 
Муњаммад ибни Айюб бењтарин роњи њисобро ба хонандааш мефањмонад, ў аз њисоби абљад 
даст мекашад, чунки фањмидани он барои хонандаи хурдсол душворї пеш меовард. Бењтарин 
роњи фањмонидани раќамњои одиро ў дар шинохтани раќамњои њиндї медонад. Дар ин бора, 
дар фасли аввали китоб чунин овардааст: 

«Бидон, ки асли шумори ҳинд нуњ њарф нињодаанд ва он ин аст: 
1 2 3 4 5 6 7 8 9 » [ 9, с.4]. 
Дар ин як мисол ба назар мерасад, ки Табарї бо истифодаи усули аёнї њар раќамро 

менависад. Танњо вай аломатњо, яъне раќамњоро њамчун њарф номбар кардааст. Раќамњо дар ин 
китоб ба тарзи навишти њиндї оварда шудаанд, ки баъдњо ин раќамњоро дар Аврупо арабї њам 
номиданд.  

Сабаби дар китобаш овардани раќамњои њиндї ва бо онњо омўзонидани њисоб безамина 
нест. Маълум аст, ки дар асри Х таваљљуњи тољирони мусулмонон ба раќамњои њиндї зиёд 
гашта буд, зеро бо истифодаи онњо бурдани њисобу китоби тиљорат осон буд. Дар роњи омўзиш 
ва пањнкунии раќамњои њиндї сањми донишмандони Осиёи Миёна хеле зиёд аст. И.Депман ќайд 

кардааст, ки дар замоне ки Абўалї ибни Сино кўдак буд, падараш ўро ба назди тољирон 
фиристонида будааст, то ин ки асрори раќамњои њиндиро омўзад [4, с.77]. 

М. Лутфуллоев дуруст ќайд кардааст, ки бо баробари тараќќиёти инсоният воситањои 
таълим њам таѓйир меёбанд [5, с. 191]. Дар мисоли болої агар ин гуфтањоро татбиќ кунем, аз 
нигоњи имрўз чунин ба назар мерасад, ки як чизи оддї ва муќаррарї аст, аммо дар замони 
таълифи китоб ва чанд муддати дигар он як роњи осон ва аёнии аз худ кардани раќамњо буд. 
Муќарраран, аз рўи навиштањои ин китоб хонандагон тарзи навишти раќамњоро меомўхтанд.  

Раќамњо ба гурўњњо таќсим мешаванд. Муњаммад ибни Айюб онњоро ба тариќи оњод, ишрот, 
миот, улуф ва амсоли инњо овардааст ва ба таври мухтасар чї тавр шуданашонро шарњ 
медињад. Ба забони арабї номбар кардани раќамњо талаботи илми замон буд. Дар замони 
кунунї раќамњоро ба воњид, дањї, садї ва њазорї ва ѓ. таќсим мекунанд. Барои одамони замони 
мо ин истилоњоте, ки Айюбӣ овардааст, шояд бегона бошанд, аммо агар онњоро ба истилоҳи 
кунунї муқоиса кунем, худ аз худ масъала равшан мегардад. Дар поён тарљумаи истилоњоти 
арифметикаи асримиёнагиро дар ќавсайн бо тарљумаашон меоварем, ки матлабњо равшан 
мегардад. Аз нуќтаи назари Табарї раќамњо ба нўњ ќисм људо мегарданд: 

1. Оњод – воњид; 2. Ишрот – дањї; 3. Миот – садї; 4. Улуф – њазорї; 5. Ишрот улуф – 
дањњазорї; 6. Миот улуф – сад њазорї; 7. Оњод улуф-улуф – њазор њазори воњид (миллион); 8. 
Ишрот улуф-улуф – њазор њазор дањї (дањмиллионї); 9. Миот улуф-улуф – сад њазор њазорї (сад 
миллион) [9, с.4]. 

Ваќте ки маънои ин тартибот муайян гашт, пас ќоидаи шинохти њар яке аз ин ададњоро он 
тавр ки муаллиф гуфтааст, дида мебароем: 

«Мартабаи оњод он аст, ки якї бошад то нуњ. Ва ишрот аз дањ то навад. Ва миот аз сад то 
нўњсад. Ва улуф аз њазор бувад то нӯњ њазор. Ва ишрот улуф аз дањ њазор то навад њазор. Ва 
миот улуф аз сад њазор то нӯњсад њазор. Ва улуф-улуф аз њазор њазор (миллион) ва њама бар ин 
кирдор бувад» [9, с. 4]. 

Дар мисоли болої дида метавонем, ки танњо ќоида зикр гаштааст, ки ин хос ба китоби дарсї 
аст ва муаллим метавонад, ки њар як ќоидаро ба хонандагон ва ё толибилмон муфассал 
фањмонад. Дар фањмонидани ќоидањо усуле истифода гаштааст, ки баъдан онро дар Аврупо 
чунин шарњ додаанд: «Назарияи математикиро танњо њамон ваќт мукаммалшуда номидан 
мумкин аст, ки онро ба касе ки дучор мешавї, бея гон мушкилї фањмонида тавонї» [3, с. 51]. 
Дар воќеъ сабаби кўтоњ ва мухтасар баён кардани ќоидаи математикї дар «Шуморнома» дар 
њамин аст.  

Маъмулан, дар байни кўдакону наврасон як андоза вањм ва ё тањлука дар бораи душвор 
будани риёзиёт ва аз љумла арфиметика љой дорад. Ин њолро ба назар гирифта, муаллифони 
китобњои риёзиёт, ки барои мубтадиён – навомўзон асар эљод кардаанд, усули дидактикии 
њавасмандгардонї барои њисоб карданро истифода кардаанд, ки ин њолатро дар «Шуморнома» 
њам ба назар гирифта метавонем.  

Дар боло гуфтем, ки «Шуморнома» китоби дарсї буд ва маќсади асосии он ба шогирдон 
омўзонидани ин ё он соњаи илм аст. Дар замони муосир китобњои дарсї дар доираи барномањои 
таълим тањия мегарданд. Ба назар мерасад, ки дар давраи муаллиф барномаи таълимї доир ба 
омўзиши фанни њисоб (арифметика) ба он шакле, ки имрўз мефањмем, мављуд набуд. Аммо ин 
маънои онро надорад, ки муаллиф китоби дарсиро бе такя ба дастовардњои илми замонаш 
таълиф кардааст. Дар «Шуморнома» пеш аз оѓози њар фасл номгўи мавзӯъњо зикр мегардад, ки 
он ба барномаи таълимии кунунї шабоњати зиёд дорад, фарќ танњо дар он мебошад, ки 
миќдори соатњои барои омўзиши ин мавзӯъ људошаванда нишон дода нашудааст. Ба андешаи 
мо, дар чанд соат омўхтани ин ё он мавзӯъ дар асрњои миёна ба ихтиёри омўзгор ва дараљаи 
дарсазхудкунии шогирдон марбут будааст ва бо назардошти ќобилияти шогирдон дарсњо 
омўхта мешуданд. Масалан, фасли нахустин ба њабдањ боб таќсим гаштааст, ки њар яке аз он як 
мавзӯъ аст.  

Истилоњоти арифметикї, ки дар «Шуморнома» оварда шудаанд, аксарияташон арабї 
мебошанд. Бо дарназардошти он ки дар он замон забони илм – арабї буд, ин як амри 
муќаррарї аст, яъне барои хонандагон истилоњоти илм бо забони роиљи илмї дарс дода мешуд.  

Доир ба сифр ва ањамияти он дар «Шуморнома» чунин омадааст: «Баъд аз ин нӯњ њарф 
раќами дигар аст, ки онро сифр хонанд ва он бар суратњои арабї бар-ин мисол: о ва ин сифр 
аломати њеч адад набошад, валекин ќивоми маротиб бад-ў бувад ва ў дар миёни њарфњо афтад 
ва бар канори њарфњо аз љониби рост… агар бар канори чањор афтад, масалан бар ин шакл 40, 
адади ў чињил бошад, яъне сифр ба љои оњод њеч нест ва чањор ба љои ишрот чињил бошад. Ва 
агар бар миёни њарфњо афтад, бар ин сурат 605, адади ў шашсаду панљ бувад, яъне панљ ба љои 

оњод аст, њамон панљ бошад ва сифр, ки ба љои ишрот аст, њеч набувад ва шаш, ки ба љои миот 
аст, шашсад бувад» [9, с.5]. 

Дар ин мисло њам ба назар мерасад, ки муаллиф барои фањмонидани назария суханони зиёд 
намегўяд ва бо овардани мисол масъаларо равшан мекунад.  

Яке аз махсусияти дидактикии «Шуморнома» марбут аст ба овардани мисоли сода ва 
фањмонидани матлаб дар бораи ададњо. Масалан, доир ба адади як ва истифодаи он дар воњид, 
дањї, садї ва њазорї 1111-ро мисол овардааст: 

«…1 дар мавзеи оњод якї бошад ва дар мавзеъи ишрот – дањ ва дар мавзеи миот – сад ва дар 
мавзеи улуф њазор ва чун дар њар чањор мавзеъ афтад, бад-ин сурат: 1111- як њазору саду ёздањ 
бувад ва њама бар ин кирдор бувад» [9, с. 5]. 

Дар порчаи болої ду хусусияти дидактикии «Шуморнома» ба назар мерасад: 1) шавќовар 
будани мисол, ки њамзамон барои аз худ кардан осон аст. Ба назар мерасад, ки на њама ададњо 
бо раќам навишта шудаанд, ки ин њам маќсади худро дорад. Дар гузашта хонандагон аввал 
њарфњо ва калимањоро аз худ мекарданд ва баъд барои онњо илми њисоб омўзонида мешуд. Дар 
ин маврид онњо бо раќамњои њиндї нав ошно мешуданд; 2) Ба фикрронии мантиќї водор 
кардани хонандагон, ки баъди овардани як мисол навиштааст: «њама бар ин кирдор бувад» [9, с. 
5], яъне хонанда ба љои як дигар ададњоро бояд мустаќилона гузошта, худ фикр карданро 
омўзад.  

Дар хусуси фикрронии мантиќї дар риёзиёт Г. Фрондентал андешаи хуберо баён кардааст. 
Бино бар гуфтаи ў дар фикрронии мантиќии математикї дар аввал бояд аз осон оѓоз карда, 
баъд ба мушкил ва мураккаб гузаштан лозим аст [10, с. 75]. Дар мисоли овардаи Муњаммад 
ибни Айюб њамин усули мантиќї истифода гаштааст, ки дар мисоли адади 1 овардааст. Бино 
бар андешаи Г. Фрондентал барои дуруст ба вуљуд омадани фикрронии мантиќї дар 
математика схемањои мантиќї лозиманд, ки барои фикрро мустањкам кардан ва тафаккурро 
ѓанї гардонидан истифода мегардад [10, с. 75]. Схемаи овардаи муаллифи «Шуморнома» њамон 
адади 1111 аст ва «бад-ин кирдор бувад» навиштани ў ишора ба њамон схемаи математикї аст. 
Аз ин нуќтаи назар гуфта метавонем, ки њанўз дањ аср пештар ниёгони мо дар таълифи китоби 
таълимї ин усули дидактикиро истифода кардаанд, ки барои фикрронии мантиќї ва 
математикии хонандагон созгор будааст.  

Дар поёнтари асар раќамњои оњодро баракс аз як то нӯњ менависад: 
«987654321 – нўњсаду њаштоду њафт њазор њазору (миллиону) шашсаду панљоњу чор њазору 

сесаду бисту як бошад» [9, с. 6]. Дар ин маврид мебинем, ки муаллиф бо истифодаи њама 
ададњои воњид раќами бузургро тартиб додааст, ки дидани тартиби љойгиршавии ададњо ба 
хонанда шавќовар аст ва бо баробари ин ўро ба фикрронии мантиќї водор мекунад.  

Г. Фрондентал дар фикрронии математикї мављуд будани схемањоро яке аз роњњои 
пурсамари омўзиши ин илм медонад. Будани схематизатсия аз худи схема дар математика 
ањамиятноктар аст, зикр мекунад ин олим [10, с. 79]. Агар «Шуморнома»-ро аз ин нуќтаи назар 
тањлил намоем, дар он ҷадвалбандӣ ба таври пурра ва комил љой дорад, дар сурати набудан он 
таълими њисоб ба мушкилї ба пеш меравад.  

Дар «Шуморнома» ҷадвалбандӣ риоя мегардад. Масалан, њангоми амалњои арифметикї 
пайдарњам баён мегарданд: афзудани аъдод (љамъ), костани ададе аз ададе (тарњ), музоаф (љамъ 
кардани ададњои якхела), тансиф (таќсим кардан ба ду њисса, нисф), усули зарб, мизони зарб 
(санљидани њосили зарб), ќисмат (таќсим), мизони ќисмат (санљидани дурустии таќсим), адаби 
маљзур (њосили зарби ду раќами якхела) ва монанди инњо. 

Ба назар мерасад, ки тарзи њисобе ки муаллифи «Шуморнома» овардааст, ба тарзи њисоби 
кунунї якхела аст ва фарќ ба назар намерасад. Аммо аз нигоњи дидактикї аз китобњои дарсии 
кунунї ва ё назария фарќњо љой доранд. Истилоњоти арифметикї аз истилоњоти замони њозира 
фарќ доранд, ки барои фањмидани онњо ба луѓатномањо мурољиат кардан лозим мебошад.  

Дар ќисмати љамъ, тарњ, зарб, таќсим ќоидањо ба таври мухтасар ва муъљаз шарњ ёфтаанд.  
Тарзи баёни ќоидањои зарбу тарњ ва ѓайра бо забони содда ва фањмо навишта шудаанд. 

Масалан, доир ба зарб чунин навиштааст: «Аммо маънии зарб дар њам задани ду адад аст. Ва 
маънии дарњам задани ду адад он аст, ки он ададро чандон адад бишуморем. Масалан, чунонки 
хостем, ки панљро дар шаш зарб кунем, бад-ин мехоњем, ки панљро шаш бор ё шашро панљ бо 
бишуморем ва он сї бошад» [9, с. 14].  

Дар китоби дигари Муњаммад ибни Айюби Табарї, ки «Мафотењ-ул-муомилот» ном дорад, 
дар ќисмати зарб љадвали Пифагор оварда шудааст. Дар он ададњо бо њарфњои арабї навишта 
шудаанд, ки шакли баракси он љадвал ба вуљуд омадааст, аммо моњиятан њамон аст [8, с. 42].  

Ин њолат ба ѓанї гардидани мањорати Муњаммад ибни Айюби Табарї ба таълифи китобњои 
таълимї гувоњ гашта метавонад. Дар дафтарњои математика то кунун љадвали зарби Пифагор 
љой дода мешавад, ки барои хонандагон роњи хуби омўзиши зарби ададњост, ки ин корро дањ 
аср пеш дар китобаш Табарї ба кор бурдааст.  

Бо тањлили танњо муњтавои як фасли ин китоб ба чунин хулоса омада метавонем, ки 
«Шуморнома» дар замонаш асари нави фарогири маълумоти љадид доир ба њисоб буда, роњу 
усулњои бењтарини ин илмро ба хонандагон омўзонидааст.  

Муњаммад ибни Айюби Табарї дар замоне зиста буд, ки илми риёзиёт дар кишвар рушду 
тараќќї дошт ва худи ў донандаи хуби њисоб буда, аз шахсони пешќадами замон ба шумор 
мерафт, лаќаби Њосибро ба ў додани мардум аз он гувоњї медињад, ки дар илми њисоб ва 
риёзиву њандиса вай дастболо будааст [7, с. 6]. Вай ягон ихтироъ аз худ нагузошт, аммо 
асарњояш, ки дар боло зикрашон рафт, метавонад, ки доир ба дидактикаи илми њисоб ва 
таърихи педагогикаи тољик маводи фаровон дињад. Талаботи илми муосир аз омўзгорони 
фанни риёзиёт дар мактабњо он аст, ки дар баробари омўзонидани фан аз таърихи он низ ба 
хонандагон маълумот дињанд. Дар дарсњои риёзї ёдовар шудан аз асарњои Муњаммад ибни 
Айюби Табарї ва таърихи таълифи онњо боиси он мегардад, ки хонандагон њам илмро омўзанд 
ва њам дар баробари ин њисси ифтихори миллии худро боло бардоранд.  

